
CONVENIO DE COLABORACIÓN 

ENTRE A UNIVERSIDADE DE VIGO E A FUNDACIÓN RAMÓN OTERO 
PEDRAYO 

Vigo, na data da última sinatura electrónica 

 

REUNIDOS 

 

Dunha parte, don Manuel Joaquín Reigosa Roger, Reitor Magnífico da Universidade de 
Vigo, nomeado segundo o Decreto da Comunidade Autónoma de Galicia 110/2022, do 9 
de xuño, publicado no Diario Oficial de Galicia (DOG) nº 117, do 20 de xuño de 2022, 
de acordo coas competencias que lle outorga o artigo 50 da Lei orgánica 2/2023, do 22 de 
marzo, do Sistema Universitario, e o artigo 29 dos Estatutos da Universidade de Vigo, 
aprobados polo Decreto 13/2019, do 24 de xaneiro, e publicados no DOG nº 38, do 22 
de febreiro do 2019. Con enderezo en Edificio Exeria, campus universitario, 36310 Vigo. 

 

E doutra, don José Eduardo López Pereira, presidente da Fundación Otero Pedrayo (CIF 
G32007825), con enderezo no Pazo-Museo Otero Pedrayo, 32172 Trasalba, Amoeiro, 
Ourense.  

 

Ambas as partes recoñécense entre si capacidade xurídica suficiente e poder bastante para 
obrigarse neste Convenio e, para tal efecto, 

 

EXPOÑEN 

 

 

I.- Que ambas as dúas entidades consideran de interese común promover a cooperación e 
a colaboración para o desenvolvemento científico e tecnolóxico, procurando unha 
aplicación práctica do coñecemento en proveito da sociedade. 

 

II.- Que é desexo de ambas as dúas institucións a subscrición dun convenio específico de 
colaboración que instrumente e regule as súas relacións mediante a eventual subscrición 
de convenios específicos. 

Por isto, acordan subscribir este convenio específico de colaboración, de acordo coas 
seguintes, 

 

CLÁUSULAS 

 

PRIMEIRA.- O obxecto deste convenio consiste en regular a colaboración entre a 
Universidade de Vigo e a Fundación Ramón Otero Pedrayo. A colaboración por parte da 
Universidade de Vigo será exercida a través da I Cátedra Internacional José Saramago. 

 

SEGUNDA.- O propósito xeral deste convenio é realizar actividades e proxectos en forma 
conxunta sobre todo tipo de asuntos que resulten de interese para as institucións que 
representan, entre as cales, en forma enunciativa pero non limitada, menciónanse as 
seguintes: 

 

1.- Desenvolvemento de proxectos de investigación. 

2.- Organización e realización de todo tipo de actividades académicas, tales como: 
cursos, conferencias, simposios ou seminarios. 

3.- Apoio a investigadores/as e estudantes. 

4.- Intercambio de publicacións, traballos de investigación e de calquera tipo de 
materiais académicos que resulten de interese. 

5.- Intercambio e colaboración en todo tipo de proxectos culturais de interese 
común. 

6.- Promoción da igualdade de oportunidades entre mulleres e homes en todos os 
ámbitos da sociedade. 

7.- Mobilidade de estudantes e de persoal docente.  

8.- Cantas outras sexan consideradas de interese mutuo, dentro das 
dispoñibilidades das partes e segundo a legalidade establecida na normativa de 
contratación do sector público. 

 

TERCEIRA.- Cada unha das partes comprométese a non difundir, baixo ningún aspecto, 
as informacións científicas ou técnicas no desenvolvemento dos proxectos de investigación 
que se leven a cabo. 

 

Os datos e informes obtidos durante a realización dos proxectos conxuntos, así como os 
resultados finais, terán carácter confidencial. Cando unha das partes desexe utilizar os 
resultados parciais ou finais, en parte ou na súa totalidade, para a súa publicación como 
artigo, conferencia, etc., deberá solicitar a conformidade da outra parte por escrito, 
mediante carta certificada dirixida ao responsable do seguimento do proxecto. 

Calquera que sexa o modo de difusión, respectarase sempre a mención dos/as autores/as 
do traballo. No caso de patentes, estes/estas figurarán na calidade de inventores/as. En 
calquera caso, farase sempre referencia especial a este convenio. 

 

CUARTA.- Constituirase unha comisión mixta, con representantes designados/as polos 
órganos reitores de ambas as dúas partes en réxime de paridade. A dita comisión será o 
órgano de planificación, seguimento e avaliación das accións derivadas deste convenio 
específico e entenderá e resolverá todas as cuestións relacionadas con el e con outros 
convenios específicos. A comisión mixta reunirase sempre que o solicite unha das partes 
e, polo menos, unha vez ao ano, enviará informes e propostas aos órganos reitores de 
ambas as partes. 

 

QUINTA.- A celebración deste convenio específico non supón gasto para ningunha das 
partes asinantes, polo que non precisa consignación orzamentaria. 

 

SEXTA.- O programa concreto de colaboración entre ambas as partes deste convenio 
específico inclúen as seguintes actividades: 

 

1.- Organización e realización de todo tipo de actividades de divulgación e /ou difusión 
e promoción das figuras e das obras de Ramón Otero Pedrayo (nos espazos 
lusófonos) e de José Saramago (en Galicia). 

2.- Realización, promoción e divulgación de traducións da obra de Ramón Otero 
Pedrayo á lingua portuguesa, comprometéndose a Fundación a xestionar os 
dereitos de autor diante da editorial Galaxia S.A., por ser a propietario dos dereitos 
da obra de d. Ramón Otero Pedrayo. 

Comezarase coa publicación en Portugal dunha tradución xa realizada da obra 
Arredor de si, da autoría de Felipe Domínguez Presa, e da súa divulgación a través 
de eventos de carácter variado.  

3.- Promoción e divulgación xeral da cultura e literatura galegas em Portugal e noutros 
espazos lusófonos. 

4.- Promoción e divulgación xeral da lingua galega en Portugal e da lingua portuguesa 
en Galicia. 

5.- Estas actividades serán financiadas a partir de axudas públicas ás cales as dúas 
entidades se candidatarán en conxunto ou por separado. 

6.- A persoa responsable no caso da Universidade de Vigo José Saramago será o 
director da I Cátedra Internacional José Saramago, Burghard Baltrusch e, no caso 
da Fundación Ramón Otero Pedrayo será o presidente da Fundación Otero 
Pedrayo, José Eduardo López Pereira . 

7.- No caso de investigacións e/ou publicacións conxuntas estableceranse en cada caso 
as bases de entendemento para a publicación de resultados, recoñecemento de 

créditos a investigadores/as, así como a forma de rexistro e participación no relativo 
a dereitos da propiedade industrial e intelectual. 

 
SÉTIMA.- Este convenio empezará a producir os seus efectos a partir da data da súa 
sinatura e terá unha duración de 4 anos.  

 

Non obstante, antes do remate do prazo previsto se as circunstancias o fan aconsellable, as 
partes por unanimidade poderán acordar a súa prórroga polo período estritamente 
necesario e sempre dentro do límite máximo de ata catro anos adicional establecido na Lei 
40/2015, de 1 de outubro, de réxime xurídico do sector público.  

 

OITAVA.- Son causas de resolución: 

 

1.- O transcurso do prazo de vixencia do convenio sen acordarse a súa prórroga. 

2.- O transcurso do prazo máximo da súa vixencia do mesmo incluído o período 
de prórroga. 

3.- O acordo unánime das persoas asinantes. 

4.- O incumprimento das obrigas e compromisos asumidos por parte dalgunha das 
persoas asinantes.  

5.- Por decisión xudicial declaratoria da nulidade do convenio. 

6.- Por calquera das causas recollidas na normativa da universidade sobre o contido 
do convenio.  

 

NOVENA.- No caso de que calquera das partes decida denunciar este convenio, deberá 
anuncialo á outra con, polo menos, tres meses de antelación. As partes conveñen que, non 
obstante o anterior, os proxectos específicos e actividades que, de ser o caso, se estivesen 
desenvolvendo no momento de declararse a terminación deste convenio, continuarán 
desenvolvéndose ata a súa total conclusión baixo as bases que orixinariamente se 
acordaron. 

 

DÉCIMA. O incumprimento de calquera das obrigas contraídas por este convenio por 
unha das partes facultará á outra para rescindilo, quedando automaticamente anulados 
todos os dereitos correspondentes sobre o obxecto do programa realizado. 

 

DÉCIMO PRIMEIRA.- As partes poderán modificar este documento en calquera 
momento de mutuo acordo. 

 

DÉCIMO SEGUNDA.- Os acordos que se reflicten neste convenio, e noutros específicos 
que se asinen, terán sempre carácter administrativo e non se derivarán deles, en ningún dos 
casos, dereitos ou obrigas de carácter laboral. 

DÉCIMO TERCEIRA.- As cuestións litixiosas xurdidas verbo da interpretación, 
modificación, resolución e efectos deste convenio serán resoltas en primeira instancia, pola 
comisión mixta paritaria. As que non poidan ser resoltas na comisión, someteranse á 
xurisdición contencioso-administrativa, dado o carácter administrativo do convenio. 

 

DÉCIMO CUARTA.-  

Na execución deste convenio as partes declaran que asumen a condición de responsables do 
trata¬mento independentes, xa que cada unha no seu propio ámbito de actuación determina 
os medios e os fins dos trata-mentos de datos necesarios; e que non se dan as condicións para 
ser consideradas corres¬ponsables do trata-mento ao abeiro do previsto no RXPD. En 
consecuencia, cada unha das partes asi¬nantes responderá individual¬mente fronte ás persoas 
afectadas e fronte ás autoridades de control com¬petentes, do incumprimento das súas obrigas 
corres¬pon¬dentes en materia de protección de datos per¬soais, así como das infraccións en 
que tivese incorrido. 

As persoas interesadas poderán exercer os dereitos de acceso, rectificación, cancelación, 
oposición, limita¬ción e portabilidade nos termos legais previstos, mediante comunicación ao 
enderezo social do responsable do tratamento que corresponda, así como, de existir, a través 
de correo electrónico aos respectivos delegados de protección de datos. Se a solicitude de 
exercicio de dereitos se presentase diante da parte que non sexa a com¬petente para a súa 
tramitación e resolución, esta daralle traslado á competente á maior brevidade posible, 
in¬formando disto á persoa interesada. 

Se a correcta execución dalgunha das prestacións deste convenio requirise a cesión de datos 
persoais dunha das partes á outra, esta terá a súa base de lexitimación, cando menos, no 
cum¬pri¬men¬to do pre¬sente convenio, de conformidade co establecido no artigo 6.1.b) do 
RXPD, sempre e cando se limite aos mínimos imprescindi¬bles para acadar o fin perseguido. 
En todo caso, a enti¬da¬de cesionaria adoptará as me¬didas adecuadas para limitar o acceso 
dos seus empregados aos datos persoais cedidos durante a vixencia deste convenio. 

 

E en proba de conformidade, asínase electronicamente o presente convenio na data da última 
sinatura electrónica. 

 

 

POLA UNIVERSIDADE DE VIGO 

 

 

O reitor 

Manuel Joaquín Reigosa Roger 

POLA FUNDACIÓN OTERO 
PEDRAYO  

 

O presidente  

José Eduardo López Pereira  

